
Kontabiliteti i amortizimit 





Fushëveprimi





1.	Ky standard duhet të zbatohet në kontabilitet për ta bërë amortizimin e të gjitha pasurive të amortizueshme, përveç patundshmërive, impiantëve dhe pajisjeve (SKK3) e shpenzimeve në hulumtime dhe zhvillim.  





Një shembull i një pasurie të amortizueshme si objekt i amortizimit sipas këtij standardi janë përmirësimet e pronës së marrë në lizing. Përmirësimet e pronës së marrë me lizing, janë përmirësimet fizike që i janë bërë pronës nga lizingmarrësi i pronës.  Sipas ligjit, kur përmirësimet janë bërë në pronë dhe ato përmirësime janë të fiksuara përgjithmonë për pronën, titullari i atyre përmirësimeve automatikisht kalon në pronësi të pronarit.


  


Përkufizimet





2.	Termat e përdorur në vijim të këtij standardi i kanë këto kuptime specifike:





Amortizimi është akordimi i shumës së amortizuar të një pasurie përgjatë afatit të përdorimit të saj. Amortizimi për periudhën i ngarkohet fitimit apo humbjes neto të periudhës. 





Pasuritë e amortizueshme janë pasurtë të cilat:





priten të jenë e përdorshme për më shumë se një periudhë të kontabilitetit; 





kane kohë të kufizuar të përdorimit; dhe 





iii.	mbahen nga një ndërmarrje për t’u përdorur në prodhim ose për furnizim me mallëra dhe shërbime, për t’u dhënë në lizing të tjerëve, ose për qëllime administrative.





Afati i përdorimit është:





periudha përgjatë të cilës një pasuri e amortizueshme pritet të përdoret nga ndërmarrja; ose





ii.	numri i njësive të prodhimit që pritet të përvetsohen prej pasurisë nga ana e ndërmarrjes.


d)	Shuma e amortizueshme e një pasurie të amortizueshme, është kostoja historike pasi që t’i jetë zbritur vlera e mbetur e parashikuar.





3.	Vlera e mbetur e një pasurie të amortizueshme është shpesh e parëndësishme dhe mund të injorohet në llogaritje të shumës së amortizueshme.





Amortizimi





4.	Shuma e amortizueshme e një pasurie të amortizueshme duhet të akordohet në baza sistematike në secilën nga periudhat e kontabilitetit gjatë kohës të përdorimit të një pasurie. 





5.	Amortizimi duhet të ngarkohet në secilën nga periudhat e kontabilitetit pa e marrë parasysh një ngritje në vlerën e një pasurie. 





Afati i përdorimit





6.	Afati i përdorimit të një pasurie të amortizueshme duhet të vlerësohet pasi që të shqyrtohet dobësimi i pritur fizik nga shfrytëzimi, amortizimin moral, kufizimet ligjore si dhe kufizimet e tjera të përdorimit të një pasurie. 





7. 	Në rastet e përmirësimeve të pasurisë së marrë me lizing, amortizimi duhet të bëhet gjatë kohës së përdorimit të pasurisë nga lizingmarrësi ose gjatë kohëzgjatjes së përdorimit të përmirësimeve që i janë bërë pasurisë varësisht se cila prej tyre është më e shkurtër. Në rast se prona e marrë me lizing mund të ripërtërihet dhe ka gjasa të mëdha që ripërtëritja të paraqitet, është e arsyeshme që të përdoret afati më i gjatë i kohës së lizingmarrjes duke e përfshirë edhe ripërtrirjen si një periudhë të amortizimit.


  


8.	Afati i përdorimit të pasurisë së amortizueshme duhet të shqyrtohet në mënyrë periodike dhe shkallët e amortizimit duhet t'u përshtaten periudhave të tanishme dhe të ardhshme nëse ka ndryshime esenciale në vlerësimet e tanishme në krahasim me ato të përparme. 





Metodat e amortizimit





9.	Metoda e zgjedhur e amortizimit duhet të aplikohet në mënyrë të vetëdijshme gjatë periudhave, ndryshimet arsyetohen vetëm kur ka ndonjë ndryshim në rrethana që e arsyetojnë atë.  Kur metoda të ketë ndërruar, efekti duhet të publikohet së bashku me arsyen e ndryshimit.


 


Shpalosja





10.	Për secilën klasë të pasurive të amortizueshme duhet të shpalosen:





metodat e shfrytëzuara të amortizimit;





b)	afati i përdorimit apo koficienti i përdorur i amortizimit; 





c)	shuma e tërësishme e akorduar e amortizimit; dhe 





d)	shuma bruto e pasurisë së amortizueshme dhe amortizimi i ndërlidhur i akumuluar. 





Data e hyrjes në fuqi





11.	Ky standard do të hyjë në fuqi për raporte financiare që i përkasin periudhave prej 1 janarit 2002 ose pas tyre. Do të rekomandohet zbatimi i mëhershëm i këtij standardi.

